
ACTA  DA  SESIÓN CELEBRADA POLO PLENO DO CONCELLO O DÍA  
OITO DE XULLO DE  2015, CON CARÁCTER  EXTRAORDINARIO 

 
 SRES. ASISTENTES: 
 
 Presidente: D.  CARLOS MARTÍNEZ CARRILLO 
 Concelleiros D.   MANUEL COSTA CARNEIRO 
   Dª. MARGARITA DEVESA CARDELLE 
   D.  ROGELIO LEMA MOUGÁN 
   Dª. MARÍA JESÚS PIÑEIRO CALDELAS 
   D.  ENRIQUE VÁZQUEZ MARTÍNEZ 
   D. JUAN MANUEL CERNADAS MÉNDEZ 
   D.  ODÓN C. COBAS GARCÍA 
   D. RAMÓN MANUEL LAGO LESTÓN 
   Dª. MARÍA DEL PILAR PEREIRO REY 
   Dª: BEATRIZ AMENAL JUNQUERA 
   D.  JOSÉ  ANTONIO POSE RODRÍGUEZ 
   D.  ROBERTO CASTRO ROCAMONDE   
 Secretario D. CARLOS J. MÉNDEZ-LOSADA ABALO 
 
 Na Casa do Concello de Vedra,  sendo as  vinte e unha horas  do día oito de 
xullo de dous mil quince, baixo a presidencia do Sr. Alcalde-Presidente D. Carlos 
Martínez Carrillo, reúnese en sesión EXTRAORDINARIA o PLENO  DO 
CONCELLO, figurando os membros do mesmo ao comezo desta acta. 
 Declarado aberto o acto pola Presidencia seguidamente pasan a tratar os asuntos 
incluídos na seguinte 

ORDE DO DÍA 
 
1º.- Acordo, se procede, sobre periodicidade das sesións plenarias. 
 
 Dáse conta da proposta de celebrar un pleno ordinario todos os meses, os 
penúltimos mércores de cada mes, ás 20:30 ou 21:00 horas (verán). 
 
 O pleno, por unanimidade dos asistentes, acorda aprobar a citada proposta. 
 
2º.- Acordo, se procede, sobre creación e composición das Comisións Informativas 
Permanentes. 
 
 Dáse  conta da proposta de crear as seguintes Comisións Informativas 
Permanentes: 

 
 Comisión Informativa de Economía e Especial de Contas. 
 Comisión Informativa de Asuntos Xerais. 
 Comisión Informativa de Urbanismo e Plans. 
 
 Dáse conta tamén da composición das mesmas: un membro de cada grupo 
político, sendo o Presidente de todas elas o Sr. Alcalde, don Carlos Martínez Carrillo 

 Polo que respecta ao seu funcionamento poderán actuar como suplentes calquera 
dos demais membros do mesmo grupo, e o sistema de votación será maioritario, pero 
cada voceiro de grupo representará  tantos votos como número de concelleiros do grupo. 
 
 Despois da consulta cos distintos grupos políticos, as Comisións Informativas 
quedan formadas do seguinte xeito: 
 
 COMISIÓN DE ECONOMIA  E ESPECIAL DE CONTAS: D. Enrique 
Vázquez Martínez (PP); Dª. María del Pilar Pereiro Rey (PSdG-PSOE) e don Roberto 
Castro Rocamonde (BNG). 
 
 COMISIÓN DE ASUNTOS XERAIS: D. Rogelio Lema Mougán (PP); Dª. 
María Beatriz Amenal Junquera (PSdG-PSOE) e don Roberto Castro Rocamonde 
(BNG). 
 
 COMISIÓN DE URBANISMO E PLANS: D. Manuel Costa Carneiro (PP); D. 
Ramón Lago Lestón (PSdG-PSOE) e don José Antonio Pose Rodríguez (BNG). 
 
 Posta a votación a citada proposta apróbase por unanimidade dos asistentes. 
 
3º.- Réxime de dedicacións 
 
 Proponse a declaración exclusiva do Sr. Alcalde -Presidente, don Carlos 
Martínez Carrillo, e da 1ª Tenente de Alcalde, dona Mª: Jesús Piñeiro Caldelas, coas 
retribucións que figuran no orzamento municipal para o presente exercicio: 
 
 Carlos Martínez Carrillo (Alcalde -Presidente): 26.956,00 euros. 
 Mª. Jesús Piñeiro Caldelas (1ª. Tenente de Alcalde): 22.382,00 euros. 
 
 O Sr. Pose do BNG di que o seu grupo non se opón, nunca o fixo nin o fará ás 
dúas dedicacións exclusivas no noso concello, que lle parece ben e como se repartan as 
mesmas é decisión do equipo de goberno, non obstante é unha constante, xa se falou hai 
catro anos, agradecéndolle ao Sr. Alcalde que lle retirase a dona Mª. Jesús Piñeiro as 
competencias de Muller e Igualdade, polo que aconteceu co PIOM,  dado que a súa non 
actualización supuxo o non acceso a determinadas subvencións da Secretaría Xeral de 
Igualdade e da Deputación Provincial relacionadas coa muller e a súa inserción laboral e 
con plans de conciliación familiar. 
 Di tamén que independentemente de que aparecesen eses plans ou non, de que 
existise a oportunidade, nin tan sequera ter asinado a renovación do plan parécelles un 
desleixo, dunha falta de decoro na época na que estamos.  
 Polo demais di que lles parece perfecto, e só serva a intervención como 
advertencia para que non volva a repetirse, porque non están dispostos a sufrir nesta 
materia nada máis, posto que é o seu traballo, decidiu ter unha dedicación exclusiva 
para dedicarse a isto e non pode acontecer o que pasado na lexislatura anterior. 
 Expón tamén que lle sorprende moito o de “Seguridade Cidadá”, posto que no 
concello non temos Policía Local, nin temos unha conflitividade veciñal, ademais de ser 
a Autonomía con menos problemática e delincuencia do Estado, polo que lles parece 
algo estraño. 

 En canto á dedicación exclusiva do Sr. Alcalde, sabe cal é a súa opinión, xa o 
ano pasado lle solicitou ao Sr. Secretario un informe xurídico, que semanticamente 
dedicación exclusiva é pagarlle a cambio de non ter outra dedicación máis ca propia dos 
labores do cargo que representa, e independentemente de que sexa legal, como dixo 
daquela o Sr. Secretario, e da cantidade que reciba pola dedicación, que ao BNG lle 
parece xusta, mantén un bufete de avogados “Carrillo y Gesto  S.C.”, que segundo unha 
foto do facebook do propio bufete do 02/05/2014 traballan nel 4 avogados máis o Sr. 
Alcalde, e que a el dálle igual que cobre ou non por ese traballo, en realidade é que non 
sabe se é amoral porque é legal, o que non é é ético e a el persoalmente parécelle 
amoral. 
 Para rematar sinala que ao BNG lle parece que para un concello de 5000 
habitantes as dedicacións e as súas retribucións son perfectas, agora ben como están 
repartidas non creen que sexan correctas, posto que ninguén está obrigado a ser Alcalde 
nin ser avogado en exercicio, independentemente da legalidade que supoña, polo que 
votarán en contra. 
 
 A Presidencia di que como parece que está a facer preguntas, contestaralle ao 
que expuxo no seguinte pleno, e que está facendo afirmacións nalgúns casos erróneas. 
 
 O Sr. Pose di que se é unha información errónea o publicado no facebook do 
bufete Carrillo y Gesto, S.C que se corrixa, porque eles non teñen máis información, 
contestándolle a Presidencia que é curioso que ultimamente o BNG manda información 
sen contrastar, sen preguntar, pero que contestará a todo isto. 
 
 O Pleno, con once votos a favor do PP e PSdG-PSOE e dous votos en contra do 
BNG, acorda aprobar a citada proposta. 
 
4º.- Dar conta de Resolucións da Presidencia. 
 
 4.1.-  Nomeamento membros Xunta de Goberno Local. 
 
 Dáse conta da Resolución da Alcaldía núm. 278/15 de data 22 de xullo, que di o 
seguinte: 
 
 “En virtude do disposto nos artigos  20.1.b) e 23 da Lei 7/1985, do 2 de 
abril, e 61 da Lei 5/1997, de 22 de xullo, de Administración Local de Galicia, e  35, 46, 
52, 53, e 113 do R.D. 2568/1986, do 28 de novembro, polo que se aproba o 
Regulamento de Organización, Funcionamento e Réxime Xurídico das Entidades 
Locais  
  RESOLVO: 
 
 PRIMEIRO.- Nomear como membros da Xunta de Goberno Local aos 

seguintes concelleiros/concelleiras: 

 D. MANUEL COSTA CARNEIRO. 
 D. ROGELIO LEMA MOUGÁN. 
 Dª. Mª. JESÚS PIÑEIRO CALDELAS. 
 D. ENRIQUE VÁZQUEZ MARTÍNEZ. 

 SEGUNDO.- Do presente decreto darase conta ao Pleno na primeira 
sesión que se celebre. Notificándose ademais aos designados e publicándose no BOP, 
sen prexuízo da súa efectividade dende o día seguinte ao da sinatura do presente 
decreto.” 
 O Pleno dáse por informado. 
 
 4.2.- Designación Tenentes de Alcalde. 
 
 Dáse conta da Resolución da Alcaldía núm. 279/15, do 22 de xuño, que di 
o seguinte: 
 
 “Nomeada a Xunta de Goberno Local por Decreto desta mesma data, 
correspóndelle ao Sr. Alcalde designar aos Tenentes de Alcalde de entre os membros da 
citada Xunta. 
 De conformidade co disposto nos artigos 21 e 23 da Lei 7/1985, do 2 de 
abril, de Bases do Réxime Local, no artigo 62 da Lei 5/1997, de 22 de xullo,  de 
Administración Local de Galicia, e 41.3, 46 a 48, e 54 do R.D. 2568/1986, do 28 de 
novembro, polo que se aproba o Regulamento de Organización, Funcionamento e 
Réxime Xurídico das Entidades Locais 
 
  RESOLVO: 
 
 PRIMEIRO.- Nomear como Tenentes de Alcalde aos seguintes 
concelleiros/concelleiras: 
 
 1º. Tenente de Alcalde: Dª. MARÍA JESÚS PIÑEIRO CALDELAS. 
 2º. Tenente de Alcalde: D. MANUEL COSTA CARNEIRO. 
 3º. Tenente de Alcalde: D. ROGELIO LEMA MOUGÁN. 
 4º  Tenente de Alcalde: D. ENRIQUE VÁZQUEZ MARTÍNEZ. 
 
 SEGUNDO.- Correspóndelles aos nomeados na orde designada 
substituírme nas miñas funcións, nos casos de ausencia, enfermidade, impedimento ou 
vacante.” 
 
 O Pleno dáse por informado. 
 
 4.3.- Delegacións servizos municipais 
 
 Dáse conta da Resolución da Alcaldía núm. 270/15, do 16 de xuño, que di 
o seguinte: 
 
 “Logo de constituída a nova corporación municipal en sesión plenaria 
celebrada o pasado trece de xuño, como consecuencia das pasadas Eleccións Municipais 
celebradas o 24 de maio,  en uso das facultades  que me confiren os artigos 21.3  e 23.4 
da Lei 7/1985, do 2 de abril, reguladora das Bases do Réxime Local, e de conformidade 
cos artigos  43, 44, 45 e 51 do R.D 2568/86, do 28 de novembro, polo que se aproba o 
Regulamento de Organización, Funcionamento e Réxime Xurídico das Entidades 
Locais 

 RESOLVO: 
 
 PRIMEIRO.- Efectuar as seguintes delegacións respecto dos servizos 
municipais que se indican a favor dos Sres. Concelleiros/Concelleiras: 
 
 Infraestruturas, Obras e Servizos; Seguridade Cidadá : Dª. Mª. Jesús 
Piñeiro Caldelas. 
 Educación, Turismo e Medio Rural:  D. Manuel Costa Carneiro. 
 Benestar Social e Sanidade, Persoal: D. Rogelio Lema Mougán. 
 Medio Ambiente, Muller e Igualdade, Protocolo: Dª. Margarita Devesa 
Cardelle. 
 Cultura, Xuventude e Voluntariado, Emprego e Formación: D. Enrique 
Vázquez Martínez. 
 Deportes, Novas Tecnoloxías e Comunicación Social: D. Juan Manuel 
Cernadas Méndez. 
 
 SEGUNDO.- As delegacións efectuadas abarcarán a xestión ordinaria dos 
correspondentes  servizos, con exclusión da facultade de resolver mediante actos 
administrativos que afecten a terceiros. 
 TERCEIRO.- Notificarlle aos designados a presente resolución aos efectos 
da súa aceptación. 
 CUARTO.- Dar conta ao Pleno da presente Resolución. 
 QUINTO.- As citadas delegacións serán efectivas dende o día seguinte á 
data da presente resolución.” 
  
 O Pleno dáse por informado. 
 
 4.4.- Designación vogais Mesa de Contratación Permanente do concello de 
Vedra. 
 
 Dáse conta da Resolución da Alcaldía núm. 280/15, do 22 de xuño, que di 
o seguinte: 
 
  De acordo co establecido na Lei  30/2007, do 30 de outubro, e no artigo 
21 do Real Decreto 817/2008, do 8 de maio, que a desenvolve parcialmente, a Xunta de 
Goberno acordou designar aos membros da Mesa de Contratación Permanente deste 
concello. 
 
 Dado que logo de constituída a nova corporación municipal o pasado trece de 
xuño dous dos vogais da mesma (titular e suplente da oposición) xa non forman parte da 
corporación, e nestes momentos temos en tramitación determinados expedientes de 
contratación con prazos que cumprir ao estar financiados por outras administracións. 
 
 Consultados os dous grupos municipais da oposición PSdG-PSOE E BNG, en 
función das competencias outorgadas pola lexislación vixente 
  
 RESOLVO: 
 



CONCELLO DE VEDRA (A CORUÑA) 
C.I.F. P-1509000-D – Teléf. 981 81 46 12 – Telefax 981 50 33 31 – C.P. 15885 – e-mail: correo@concellodevedra.com 

 PRIMEIRO.- Designar como vogal titular da Mesa a don Odón C. Cobas 
García do PSdG-PSOE  e a don Roberto Castro Rocamonde do BNG como suplente. 
 
 SEGUNDO.-  Dar conta ao Pleno da citada modificación.” 
 
 O Pleno dáse por informado. 
 
 Conclúe ao fío das vinte e unha horas e quince minutos. 
 
 
 
 
   
 
   
 


